
క. ఓరాజ యతని సరిగా

నీరీతిగుణంబు లేక యెక్కకు మనుడున్

ధారానాయకుఁ డతి వి

స్మేరకుఁడై మగిడె మోము సిగ్గున వ్రాలన్. 158





తొమ్మిదవబొమ్మకథ





వ. అంత నొక్కనాఁడు నవమద్వారంబునం బ్రవేశింపఁ గడంగి. 159



క. నలువకు నెల వగుతమ్మియు

వలిపం బగుపచ్చపట్టు వలయపుటలుగున్

వెలిగుల్లయు వనమాలయుఁ

గలిమియు మానికము మేనఁ గలిగిన వేల్పున్. 160



మ. భక్తిఁ దలంచి భోజుఁడు శుభం బగులగ్నమునందు మౌళిపై

మౌక్తికశేష లొప్ప హితమాగధవందివనీపకద్విజా

ముక్తజయానులాపములు మున్ను గడంగెడు నంతనంత నా

సక్తసువర్ణపుత్రిక వెసం బలికెన్  నృపు నడ్డపెట్టుచున్. 161



ఆ. వినుము భోజరాజ విక్రమార్కుని బోలి

సత్త్వధైర్యములను జాలకునికి

దివ్యపీఠ మెక్కఁ దివురుట పిచ్చుక

కుంటు శైల మెక్కఁ గోరుటయ్యె. 162



మ. అనుడు న్నిల్చి యతండు వాని బలధైర్యంబుల్ దగం జెప్పుమా

యనం బాంచాలిక వల్కె నాతఁడు రణవ్యాపారపారంగతుం

డినతేజోంశభవుండు సాహసఘనుం డింద్రాదిమిత్రుండు స

జ్జనరక్షామణి యౌచు నుజ్జయిని రాజ్యప్రాజ్యుఁడై యేలగన్. 163



ఆ. భట్టిమంత్రి సైన్యపాలి గోవింగచం

ద్రుఁడు త్రివిక్రముండు పురోహితుండు;

		 ఈ పేజీలో చివరి మార్పు 9 జూలై 2020న 04:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

